
بەدرێژایی مێژوو كۆمەڵگەیەك نادۆزیتەوە تەنیا بە ڕەگەزێك 
بەڕێوەچووبێت

نووس������ەرو رۆژنامەنووس كامەران وریا قانع، كاتێك ڕووبەڕووی ئەو 
پرسیارە دەكرێتەوە كە ژیانی هاوسەری چ پێناسەیەك هەڵدەگرێت و، 
ئایا تواناكانی ئافرەتان، هاوكێشەكانی ئەو ژیانەهاوبەشە دەگۆڕێت؟ 
لە وەڵامدا دەڵێت »بەشێوەیەكی گشتی ژیان بریتییە لە هاوكارییەكی 
بەردەوامی ئافرەت و پیاو لە هەموو بوارەكان و لە هەموو سەردەمەكان. 
بە درێژایی مێژوو كۆمەڵگەیەك نادۆزیتەوە تەنها بە لایەنێك لەو دوو 
ڕەگەزە بەڕێوەچووبێت، بەڵام دەكرێت لە سەردەمێكەوە بۆ سەردەمێكی 
دی، یەكێكیان زیاتر ماندوو بووبێت، یان ئەركی زیاتر یان دەسەڵاتی 
زیاتری بووە، بەڵام بە ش������ێوەیەكی گش������تی لە مێژووی هاوچەرخدا 
سنوورەكانی ئازادی و دەس������ەڵاتی پیاو زیاتر بووە، ئەم مێژوەش ئەو 
راس������تییەی س������ەلماندووە كە هەر زیادبوونێك لە ئازادی و دەسەڵاتی 
پیاو لەس������ەر ئازادی و دەس������ەڵاتی لایەنی بەرامبەر درووستبووە، بە 
شێوەیەگی گش������تی ئەتوانین هەموو پرۆسەكە بە 
تەرزاوویەك بشوبهێنین، كە هەر زیادبوون 

یان كەمبوون لە لایەك، كاریگەری لەسەر لاكەی دیكەی هەیە«. 
كامەران جەخت ل������ەوە دەكاتەوە كە »ئەمڕۆ ئافرەتان بەگش������تی لە 
داگیركردنێكی لەس������ەرخۆن و ب������ۆ جومگەكانی كۆمەڵگە وردە وردە 
ش������وێنەكان و كۆمەڵگە لەگەڵ پیاو دابەش دەكەن«، نموونەش بەوە 
دەهێنێتەوە كە ئافرەت لە زۆربەی بوارەكانی ژیان بەش������دارە، هەر لە 
فەرمانگەكانەوە تاكو بازاڕەكان. ڕایشیوایە ئەم پرۆسەیە »هەرچەندە 
خاوە، بەڵام بەردەوامە«. وەك دوا قسەشی گوتی » لە كۆتاییدا من 
لەو باوەڕەدام ل������ە ژیانی ئەمڕۆی خێزانی كوردی، ئەگەر ئافرەت و 
پیاوەكە هەردووكیان كار بكەن، بەشێوەی گشتی ئافرەت زیاتر ماندوو 
ئەبێت و دابەشكردنی كار لە ناو ماڵی كوردی هێشتا نەبووە بە نەریت 

و زیاتر ئافرەت پێی هەڵدەستێت سەرەڕای كاری خۆیی لە دەرەوە.
لە لادێ ژن كارگەرەو لە شارەكانیش كەیبانۆی ماڵە

نووس������ەر و چالاكوان سەلاح مەزن، س������ەبارەت بە هەمان پرس ئاماژە 
ب������ۆ ئ������ەوە دەكات، كە ئەوە ل������ە كۆمەڵێكەوە ب������ۆ كۆمەڵێكی دیكە 
جیاوازە، ئاستی پێش������كەوتنی ئابووری، كۆمەڵایەتی و تەكنەلۆژی 
كاریگەرییان لەس������ەر بەش������داریی پیاو یان ئافرەت وەك سەرچاوەی 

توانای ئافرەتان هاوكێشەكانی 
هاوسەری دەگۆڕێت

ئەركی سەرشانی پیاو 
دابینكردنی بژێوی ڕۆژانەو 

خەرجی ماڵ و منداڵە، ئەركی 
ئافرەتیش نەوەخستنەوە و 

ڕاپەڕاندنی كاروباری ناوماڵ 
و پەروەردەو بەخێوكردنی 
منداڵە، بەڵام ڕۆژ بە ڕۆژ 
لەگەڵ بەرجەستەبوونی 

تواناو كارامەیی ئافرەتان 
ئەو نەریتانە كاڵتر دەبنەوەو 

ئەركەكان زیاتر پێكەوە 
گرێ دەدرێن و هەوڵی 
دابەشكردنیان دەدرێ. 

دابینكردن������ی داهات و قوتی ژیان لە كۆمەڵگەیەكی پاش������كەوتوو، 
پەرەس������تێن وەكو ی������ەك نییە، لە وڵاتانی پێش������كەوتوو ژن و پیاو بێ 
جیاوازی تێیدا بەش������دارن، لە وڵاتانی ئاسیا، ئەفەریقیاو ئەمریكای 
لاتین دابونەریتی كۆمەڵایەتی و دیاردەكانی پاشكەوتوویی نەباداش 
ل������ە بواری ئاب������ووری و كەلتووری ئەو چوارچێوەی������ە دیاری دەكەن، 
تەنان������ەت لە كۆمەڵی كش������توكاڵی لەوانەش ك������وردەواری لە رابردوو 
بگ������رە تا هەنووكەش، ژن كارگ������ەرو بەرهەمهێنەری قوتی ژیانە، لە 
هەندێ ش������اری ئاوەدانیش پیاو س������ەرچاوەی داهاتەو ژن دابینكەری 
كاروب������اری ناوماڵە، ب������ە بڕوای من نەریت������ی كۆمەڵایەتی و ئایین 
بەربەستن لەبەردەم بەش������داریی ژن وەك هێزێكی بەرهەمهێن، هەر لە 
نێو كۆمەڵگەی كوردس������تانی باشوور، باكوور، رۆژهەڵات و رۆژئاوا 
ئەو دیاردەیە بە ش������ێوازی جیاجی������ا دەردەكەوێ، هەروەك لە لادێ ژن 

كارگەرەو لە شارەكانیش كەیبانۆی ماڵە«.
ئافرەتان لەوڵاتانی پێشكەوتوودا لەدەستەبەركردنی مافەكانیان پێش 

پیاوان كەوتوون
بێگومان لە ئاس������تی جیهاندا مرۆڤایەتی ه������ەوڵ بۆ ئەوە دەدات كە 
جیاوازییە جێندەرییەكان نەهێڵێت، بەتایبەتی لە وڵاتانی پێشكەوتوودا 
بەردەبازەكانی گەیش������تن بە یەكسانی دانراون و زۆر قۆناغیان بڕیوە. 
تەنانەت لە زۆر بواریشدا ئافرەتان لە دەستەبەركردنی مافەكانیان پێش 

پیاوان كەوتووە. 
بیر و كاری جیاكاری ڕەگەزی كۆمەڵگە ناگەیەنێتە هیچ 

ئەنجامێكی ئەرێنی
فەرەیدون بێوار، توێژەری كۆمەڵایەتییەو وەك خۆی باسیكرد لەگەڵ 
جیاكاری ڕەگەزیدا نییەو پێش������یوایە بیر و كاری جیاكاری ڕەگەزی 
كۆمەڵگە ناگەیەنێتە هیچ ئەنجامێكی ئەرێنی. ئەوەی گرنگە هەر 
دووكی������ان مرۆڤن، هەر یەكەیان بەپێی تایبەتمەندیی خۆیان ئەوەش لە 
مرۆڤبوونیان كەم ناكاتەوە. گوتیش������ی »بەپێی پێكهاتەی بایەلۆژی 
و توان������ا و هێزی جەس������تەیی، هەندێك ئەركی������ان لێكدی جودایەو لە 
هەندێكش������یاندا هاوبەش������ن. ئ������ەم لێكجیاییەش لە ئ������ەرك و كاردا، 
بەمان������ای كەمیی ئەویتر و گەورەیی ئەمیت������ر نییە، بەڵكو جۆرێكە 
لە دابەش������بوونی كار، كەدواجار هەردووكی������ان تەواوكەری یەكترین. 
لەس������ەردەمی ئێستاشدا فۆرمی دابەش������بوونی كار گۆڕانی بەسەردا 
هاتووە و زۆرێك لەوبوارانەی كە پیاو پێشتر بەبێ بوونی ژن كاری تێدا 
كردووە، ئەمێستا ژنیش هاوشانی پیاو كار دەكات و خاوەنی ئابووریی 
سەربەخۆی خۆیەتی، بەتایبەتی لەبواری كارگێڕی و فەرمانبەرێتی 
لە دامودەزگاكانی حكومەت و كەرتی تایبەت، لەوەش زیاتر ئێس������تا 
ژن بازرگان و س������ەرمایەدارە. كەواتە بەپێی پێشكەوتنی كۆمەڵگە و 
ئاستی رۆشنبیریی تاكەكانی، دیدی نەوەكان بۆ ئەرك و مافی ژن و 
پیاو دەگۆڕێت و، رەوشی ژنانیش بەرەو باشتر دەچێت و ژنیش ئازادتر 

دەبێت و هاوبەشی ژیانی پیاو دەبێت نەك بەشداری ژیان.«
بەشێكی بەرچاو لە ئافرەتان ئەمڕۆ ئەركی منداڵ و ناوماڵ و 

دەرەوەی ماڵیشیان لەسەرە
ڕاگەیاندن������كار كەتان خادیمی، لایەك ل������ە مێژووی كورد دەكاتەوە و 
دەڵێ������ت »لە وڵاتانی كوردان لە كۆنەوە ت������ا هەنووكەش ئافرەت نەك 
بەشێك، بەڵكو كۆڵەكەی ئابووریی خێزان بووە، هەموو كارەدەستكردەكان 
لەدەس������ت و پەنجەی ئافرەت بوون، یان كاری كش������توكاڵ و باخداری 
لەئەس������تۆی ئافرەتدا بووە، كەواتە ئافرەت لەمێژووی كورددا بەشیك 
بووە لەئابووریی خێزان و نیشتمان. بەڵام بێبەش بووە لەخەرجكردنی و 
ماف������ی خەرجكردنی نەبووەو پیاو بە ئارەزووی خۆی بەكاری هێناوە، 

ئافرەتی كورد بەدەس������تڕەنگینی خۆی وەك دروومان، مامانی، رستن 
و چنین هەمیش������ە بژێوی خێزانی بەدەس������تهێناوە«. كەتان هێما بۆ 
ئەوەش دەكات كەجگە لەو بوارانەو لە قۆناغی دیكەدا، ئافرەتان وەك 
فەرمانبەر و كارمەندیش هاتن������ە مەیدانەوە، بەڵام نیگەرانیی خۆی 
لەوە دەردەبڕێت كە »ئافرەتانی فەرمانبەر لە كوردستان وەك وڵاتانی 
دیكە لەڕووی كاروبارەكانی ژیانەوە ئەركیان لەسەر سووك ناكرێت«.
كورد فێری ژەمی سووك نییە و ئەوەش ئەركی ئافرەت قورستر 

دەكات
خادیم������ی ئەوەش دەخاتەڕوو كە ئافرەت ه������ەروەك چۆن لە ڕابردوودا 
لەدەش������ت و دەر و لەسەر كانیدا منداڵەكەی بەكۆلێەوە بووە، بەهەمان 
ش������ێوە ئەمڕۆش ئەركی دەرەوەی ماڵ و ناوماڵ و منداڵی لەس������ەرە، 
بۆیە كاری ئافرەت دوو هێندەی پیاو زەحمەتی هەیە، جەختی لەوەش 
ك������ردەوە كە كورد فێری ژەمی س������ووك نییە و ئەوەش ئەركی ئافرەت 
قورستر دەكات، »دەبێت كابانی بكات و خواردنە قورسەكانیش دروست 

بكات«.
ئەو خانم������ە ڕاگەیانكارە ئەوەش بە »هەڵەیەك������ی گەورە« هەژمار 
دەكات كە »هەندێك پیاو دەستیان گرتووە بەسەر داهاتی هاوسەر، یان 
كیژی خۆیان، بە بیانووەی كە ئەگەر ئەوان ڕێیان پێنەدەن، ئەمانیش 
ناتوانن لەماڵ دەربچن، بەڵام ئافرەت هەمیشە پارەو دەستكەوتی خۆی 
لەخزمەت������ی ماڵ ومنداڵیدا بەكارهێناوە، بۆی������ە دەتوانم بڵێم ئافرەتی 
كورد لەهەموو ڕوویەكەوە هاوكارو پاڵپشتی پیاو بووە، لەشۆڕشەكان، 
لەپەروەردەی منداڵ، لەبەڕێوەبردنی كاروباری ئیداری دامودەزگاكان، 
بەڵام بەداخەوە ئێمەی ئافرەت عەقڵییەتی ئابووری و قازانجكردنمان 
نیی������ە، هەوڵمان نەداوە پڕۆژەی گەورەی ئابووریمان هەبێت و بتوانین 

لە ئایندەدا سوودی لێوەربگرین«.
هەر سەبارەت بە پرسی هاوكارییەكانی هاوسەران، رۆژنامەنووس توانا 
تەه������ا، ئاماژە بەوە دەكات كە »زۆرجار ئافرەت هۆكاری پەیداكردنی 
بژێوی ژیانی رۆژانە بووە، چ لە س������ەردەمی رابردوو و چ ئێستاش، 
هیچ������كام لەو دوو ڕەگەزەش ناتوانن ب������ێ یەكتری ژیان بنیاد بنێن. 
گوتیش������ی »ڕەنگە بارودۆخی زۆركەس وابخوازێ������ت كە ئافرەتەكە 
كارنەكات و س������ەرقاڵ بێ‌ بە پەروەردەكردنی منداڵەكان و كارو باری 
ماڵەوە، بەڵام ئەمە ئەوە ناگەینێت كە هیچ رۆڵی نەبووبێت لە هاندان 
و پاڵپش������تی كردنی هاوس������ەرەكەی بۆ ئەنجامدانی كارێك، چونكە 
ئەگەر ئافرەت لە پش������ت پیاو نەبێت، رەنگ������ە نەتوانێت بۆ ئامانجێك 
هەوڵ بدات و بۆ پەیداكردنی بژێوی ژیان تێبكۆشێت«. توانا جەختی 
لەوەش كردەوە كە »ئەگەرچی ئافرەتان وەك پێكهاتەی سایكۆلۆژی 
س������ۆزدارتر و رۆمانسیترن لەچاو پیاوان، بەڵام زیادەڕۆیی دەكرێت كە 
بڵێی������ن ژن هیچ رۆڵ و كاریگەرییەك������ی نییە لە پەیداكردنی بژێوی 

ژیان«. 
ئابووریناس یاسین دێرەشەیی، ئاماژە بەوە دەكات كە هەندێك ئافرەت 
فەرمانب������ەرن و خاوەن مووچەن و ڕاس������تەوخۆ داهاتێك بۆ ئابووریی 
خێزان بەدەست دەهێنن، ئافرەتانی دیكەش ناڕاستەوخۆ هاریكاری پیاو 
دەكەن و داهاتی خێزان زیاددەكەن، لە بەخێوكردنی منداڵ و كاوباری 
ناوماڵ، چونكە ئەگەر پیاو منداڵەكەی بباتە دایەنگە پێویستی بەوە 
هەیە مانگانەیەكی بۆ تەرخان بكات، یان ئەگەر ئافرەتێك بگرێت بۆ 
ماڵ خاوێن كردنەوە و چێشت لێنان ئەوەشی بڕێكی دیكەی ئابووریی 
خێزان لە دەس������ت دەدات، بۆیە ئەگ������ەر ئافرەت مووچەخۆریش نەبێت 
ئەوا لەگەڵ پیاو هاوسەركەی لە ئابووریی خێزان بەشدارە، تەنانەت لە 
كلتووری كوردەواریش هەمیشە گوتراوە كە ئافرەت بنیادنەری ماڵە.  

كەتان خادیمی: 

فەرەیدون بێوار:

یاسین دێرەشەیی: 

لەوڵاتی كوردان لە كۆنەوە 
تا هەنووكە ئافرەت نەك 
بەشێك، بەڵكو كۆڵەكەی 
ئابووریی خێزان بووە

بەپێی پێشكەوتنی كۆمەڵگە 
و ئاستی رۆشنبیریی 
تاكەكانی، دیدی نەوەكان 
بۆ ئەرك و مافی ژن و پیاو 
دەگۆڕێت

ئەگەر ئافرەت مووچەخۆریش 
نەبێت لەگەڵ هاوسەركەی 
لە ئابووریی خێزان بەشدارە

                 نەبوونی لیژنەی ئاشتەوایی كاری            دادگای تایبەت بە ئافرەتان پەكدەخات
بەوپێیەی توندوتیژی خێزانی دیاردەیەكی نەرێنی 
دژ بە پرەنسیپەكانی شەریعەتە ئاسمانییەكان و 
مافەكانی مرۆڤە، لەئاستی لێكۆڵینەوەی یاسایی 
لە دادگا دادوەرێك تایبەتمەندكراوە بۆ لێكۆڵینەوە 
لە توندوتیژی خێزانی، ب����ەڵام لەماددەی )5(ی 
یاس����ای بەرەنگاربوونەوەی توندوتیژی خێزانی 

لە هەموو وڵاتانی دونیادا دادگای خێزان هەیە
دادوەری لێكۆڵینەوەی تایبەت بە توندوتیژی خێزانی ش������اری هەولێر 
پەژارە عەبدوڵڵا جەخت ل������ەوە دەكاتەوە كە ئەو هۆبەیە تەنیا تایبەت 
بە كێش������ەكانی هاوس������ەران نییە، بەڵكو هەموو كێشەكانی ناوخێزان 
ل������ە هەموو هەولێر و دەوروب������ەری بە قەزا و ناحی������ە و گوندەكانەوە 
دەگرێتەوە، سەبارەت بە جیاكردنەوەی ئەو دادگایەش لەوانی دی ئەو 
دادوەرە گوتی: »جیاكردنەوەی دادگای خێزان كارێكی تەندروستە و 
لە هەموو وڵاتانی دونیاشدا دادگای خێزان هەیە، بوونی دادگایەكی 

تایبەتی لەو جۆرەش كارەكان ئاسانتر دەكات«.
ئەو دادوەرە ئەوەش������ی خستەڕوو كە رۆژانە خەڵكێكی زۆر سەردانیان 
دەكەن، »جاری وا هەبووە باوك یان دایك هاتووە س������كاڵای لەس������ەر 
كوڕەكەی تۆماركردووە، برا س������كاڵای لەسەر برا تۆماركردووە، بەڵام 
زۆرترین كێشەش كێشەی نێوان ژن و مێردە، لەوانە ئازاردان و خەرجی 
نەكێش������انی ژن، كێشە لەسەر ماڵی جیا«، مەش������روب خواردنەوەی 
پیاویشی بە »كێش������ەیەكی گەورە« ناو بردو گوتی: »زۆر ئافرەت 
س������كاڵایان لەوە هەیە كە هاوسەرەكانیان شەو بە سەرخۆشی دێنەوە و 
ئازاریان دەدەن، یان باسی ئەوە دەكەن كە باری ئابوورییان باش نییە، 

بەڵام مێردەكانیان پارە لە مەشروب سەرف دەكات«.
لەیاسای توندوتیژیدا ئاماژە بە خیانەت و ژنی دووەم نەكراوە

ئەو دادوەرە جەختی لەوەش كردەوە كە »لەیاسای توندوتیژیدا هەندێ 
كەموكورتی هەیە، لەوان������ە ئاماژە بە خیانەت و ژنی دووەم نەكراوە، 
گوتیشی »بۆ چارەسەركردنی كێشەی لەوجۆرە بۆ یاساكانی سزادان 
و باری كەسی دەگەڕێینەوە، خۆشبەختانە زۆربەی زۆری كێشەكانی 

نێوان هاوسەران بە یەكگرتنەوە كۆتایی پێدێت«.
 دادوەر پ������ەژارە عەبدوڵ���ڵ��ا هێم������ای ب������ۆ ئ������ەوە كرد 
ك������ە هەماهەنگیی������ان لەگ������ەڵ بەڕێوەبەرایەتی������ی 
بەرەنگاربوون������ەوەی توندوتی������ژی دژی ئافرەت������ان 
هەیە، ئەوەش������ی خس������تەڕوو كە بڕیارە ل������ە هەولێر 
دوو نووس������ینگەی گ������ەورە دابمەزرێنن لە رۆژهەڵات 
و رۆژئاوای ش������ار تاوەكو چیدیك������ە بەهۆی بنكەكانی 
نەهێشتنی توندوتیژی كێشەی نێوان هاوسەران جیابوونەوەی 

لێنەكەوێتەوە.
ل������ە یاس������ای لێكۆڵینەوەی  وەك ئەو دادوەرە باسیكرد، 

ب������ە  خێزانی تایب������ەت  توندوتیژیی 
هاتووە هیچ پەڕاوێك 

بۆ دادگاكانی كەتن و تاوان نەنێرێت تاوەكو بە لیژنەی ئاش������تەواییدا 
تێپەڕ نەبێت، گوتیشی »زۆر كەیسم لەبەر دەستە، رامگرتوون، چونكە 
تاوەكو ئێس������تا ئەو لیژنەیە دانەمەزراوە، دواجار لە كۆبوونەوەیەكمان 
لەگەڵ ئەنجومەنی دادوەری و ئەنجومەنی خانمان و بەڕێوەبەرایەتیی 
توندوتیژی ب������اس لە پەلەكردن لە دامەزراندنی ئ������ەو لیژنەیە كرا و 

چاوەڕێ دەكرێ لەم نزیكانە ئەو لیژنەیە دابمەزرێ«. 
دەبێت كەسانی شارەزا بۆ ئەو لیژنەیە دەستنیشان بكرێن

لەلای خۆیەوە رائید ژیلەمۆ عەبدولقادر بەڕێوەبەری بەدواداچوونی 
توندوتی������ژی دژ ب������ە ئافرەت������ان، ئاماژەی بەوە دا كە بەمەبەس������تی 
دامەزراندن������ی ئەو لیژنەی������ە چەندین كۆبوونەوەی������ان لەگەڵ لایەنە 
پەیوەندیدارەكان ئەنجام داوە، دواجار هاتنەس������ەر ئەوەی كە كەس������انی 
ش������ارەزا بۆ ئەو لیژنەیە دەستنیش������ان بكرێ، ئەنجومەنی دادوەریش 
نووسراوی بۆ وەزارەتەكانی كار و ناوخۆ و تەندروستی و ئەنجومەنی 
ب������اڵای خانمان ناردووە بۆ ئەوەی نوێنەری خۆیان بنێرن، گوتیش������ی 
»ئێمە ئامادەیی خۆمان دەربڕیوە بۆ دابینكردنی ش������وێنی لیژنەكە 
لەن������او بەڕێوەبەرایەتییەكەی خۆمان، چونك������ە بەهۆی نەبوونی ئەو 
لیژنەیە كارەكانمان پەكیان كەوتووەو كێشەیەكی زۆر لە بنكەكان بەبێ 

چارەسەركردن ماونەتەوە.
ساڵێك بەسەر دەركردنی یاساكەدا تێپەڕدەبێ و هێشتا جێبەجێنەكراوە

رۆژنامەنووس و توێژەری كۆمەڵایەتی رێبین فەتاح، لە دەس������تپێكی 
قس������ەكانیدا هێما بۆ ئەوە دەكات كە یاس������ای توندوتیژی خێزانی كە 
ساڵی 2011 لە پەرلەمانی كوردستان دەرچووە، بە هەموو ئەو رەخنە 
و تێبینییانەی لەس������ەری هەیە، دەكرێت، ب������ە هەنگاوێكی باش بۆ 
سنوورداركردنی توندوتیژی خێزانی تەماشا بكرێت. گوتیشی »ئەو 
یاسایە وەك زۆر یاسای دیكە كە ڕاستەوخۆ پەیوەندییان بە ژیانی كۆی 
خەڵكی كوردستانەوە هەیە، لەلایەن دەسەڵاتی سیاسیی كوردستانەوە 
پەراوێز و فەرامۆش كراوە، س������اڵێك بەسەر دەركردنی یاساكەدا تێپەڕ 
دەبێت و هێش������تا جێبەجێنەكراوە، هەرچەند بە گوێرەی زانیارییەكانی 
من، ئێستا دادگای تایبەتمەند و لیژنەی ئاشتەوایی دروست كراوە، 
بەڵام دەستبەكارنەبوون. ئەوەی پەیوەندیی بە دادگای تایبەتمەند بە 
كێشەكانی توندوتیژی خێزانییەوە هەبێت، پێویستە شوێنێكی تایبەت 
بەخۆی هەبێ������ت، بە جۆرێك كە بتوانرێت مامەڵەیەكی تەندروس������ت 
لەگەڵ كەیس������ەكاندا بكرێت و دەرفەتی لێكۆڵینەوەی ورد دەستەبەر 
بكات. چونكە پێشتر كە دادوەرێك بۆ ئەو مەبەستە دیاریكرا، تێبینی 
ك������را دادوەرەكە لەیەكاتدا چەند كەیس������ێك بەیەكەوە دەبینێت و نهێنی 

كەیس������ەكانیبش پارێزراو، وەك ئەوەی لە یاس������اكەدا جەختی لەسەر 
كراوەت������ەوە. ئەمەش بەدڵنیایەوە كاریگەریی نەرێنی لەس������ەر رەوتی 

دادگا دەبێت«.
رێبی������ن فەتاح ئاماژە بۆ ئەوە دەش دەكات كە پێش������تر لە دادگاكانی 
كوردس������تان بۆ كێش������ەكانی كۆمەڵایەتی، توێژەری كۆمەڵایەتی لە 
دادگاكان دانراون، ب������ەڵام توێژەرە كۆمەڵایەتیی������ەكان چەند رۆڵیان 
پێدراوە و چەند بە ئەركی خۆیان هەستاون، ئەوە دەبێت قسەی لەسەر 
بكرێت، گوتیش������ی »لەماوەی رابردوودا چەند كەیس������ێكی تایبەت 
ب������ە توندوتیژی خێزانی كە ئاگاداریان ب������ووم لە دادگادا، توێژەرانی 
كۆمەڵایەتی رۆلێكیان تێدا نەبوو. بۆیە لیژنەی ئاشتەوایی دەكرێت، 
شوێنگرەوەی توێژەرانی كۆمەڵایەتی بێت. دیارە لە یاساكەدا هاتووە 
كە ئەو لیژنەیە دەبێت لە كەس������انی ش������ارەزا و پسپۆر پێكبێت، بەڵام 
روون نەكراوەتەوە كە ئەو كەس������انە لە چیدا پس������پۆڕ و شارەزان، واتە 
ماددە قانوونییەكە بۆ خۆی روون نییە. هەرچەند ئەوەندەی ئاگاداربم 
نییەتێك هەی������ە بۆ ئ������ەوەی لیژنەكە لە توێژەران������ی كۆمەڵایەتی، 
ش������ارەزایانی دەروونی و یاسانان پێكبێت، بەڵام لە راستیدا، نازانرێت 
ئ������ەو لیژنەیە چ������ۆن كاردەكات؟ ئایا ئەو توێژەر و یاساناس������ەی لەو 
لیژنانەدا دەبن بە ئەندام بە كام پێوەر بڕیار دەدەن؟ چۆن هەڵسەنگاندن 
لە كەیس������ەكاندا دەكەن؟ لەوانەیە ئەو حاڵەت������ە پەیوەندیدار بكرێتەوە، 
بە بیركردن������ەوەی تایبەت و ئایدیۆلۆژی������ای ئەندامەكانی لیژنەكە، 
لەلایەك، لەلایەكی دیكەوە ترس������ی گەورە هەیە لیژنەی ئاشتەوایی 
ببێتەوە بەو دیوەخانانەی سولحی عەشایەریان لێدەكرێت، پێموایە ئەوە 
ترسناكترین خاڵی پەیوەندیدار بە لیژنەكەیە، واتە لیژنەی ئاشتەوایی 
بەهەمان شێوەی دیوەخانەكانی سوڵحی عەشایەری دەستێوەردانێكی 
ناتەندروست لە كەیس������ەكاندا بكات و بەبێ چارەسەركردنی ریشەیی 
كەیسەكان بەلایەكدا بخات، واتا دەكرێت ئەندامانی لیژنەكە، فشاری 
كۆمەڵایەتی لەسەر لایەنێكی كەیسەكە دروست بكەن و بە جۆرێك لە 
ج������ۆرەكان تەنازولی پێبكەن، بەڵام ئەو حاڵەتی تەنازول بۆ كردنە، بە 
هیچ شێوەیەك چارەسەر نییە، بەڵكو چارەسەر ئەوەیە كە گۆڕانكاری 

لە بیركردنەوە و هۆشیاری لایەنەكانی كەیسەكەدا دروست ببێت«.
بۆ پێكنەهێنانی لیژنەكە هیچ پاساوێك نییە

مافپەروەر و چالاكوانی كۆمەڵگەی مەدەنی ش������وان سابیر، سەبارەت 
بە هەمان پرس دەڵێت »جێگەی داخە تاوەكو ئێستا نەتوانراوە یاسای 
توندوتیژی خێزانی جێبەجێ بكرێت، لەبەر ئەوەی كۆمەڵێك هۆكاری 
پاراس������تنی خێزانی تێدایە، كە رەنگ������ە خەڵكانێك بە هەڵە لە خودی 

دادوەر پەژارە عەبدوڵڵا:
بەپێی یاساكە نابێت هیچ 

پەڕاوێك بۆ دادگاكانی 
كەتن و تاوان بنێردرێ 

تاوەكو بە لیژنەی 
ئاشتەواییدا تێپەڕ نەبێت

                 نەبوونی لیژنەی ئاشتەوایی كاری            دادگای تایبەت بە ئافرەتان پەكدەخات
ب����اس لەپێكهێنانی لیژنەی ئاش����تەوایی دەكات 
كە نابێ هیچ كێش����ەیەك بنێرێت����ە دادگا تاوەكو 
بەم لیژنەیە تێپەڕ نەبێ����ت، بەڵام ئەو لیژنەیە 
تائێس����تا بوونی نییە، بەوتەی پس����پۆڕانی ئەو 
بوارەش دانەمەزراندنی ئ����ەو لێژنەیە لەبەردەم 
دروس����تدەكات. لەمپەر  كارەكان  بەڕێوەچوونی 

بۆ دادگاكانی كەتن و تاوان نەنێرێت تاوەكو بە لیژنەی ئاش������تەواییدا 
تێپەڕ نەبێت، گوتیشی »زۆر كەیسم لەبەر دەستە، رامگرتوون، چونكە 
تاوەكو ئێس������تا ئەو لیژنەیە دانەمەزراوە، دواجار لە كۆبوونەوەیەكمان 
لەگەڵ ئەنجومەنی دادوەری و ئەنجومەنی خانمان و بەڕێوەبەرایەتیی 
توندوتیژی ب������اس لە پەلەكردن لە دامەزراندنی ئ������ەو لیژنەیە كرا و 

چاوەڕێ دەكرێ لەم نزیكانە ئەو لیژنەیە دابمەزرێ«. 
دەبێت كەسانی شارەزا بۆ ئەو لیژنەیە دەستنیشان بكرێن

لەلای خۆیەوە رائید ژیلەمۆ عەبدولقادر بەڕێوەبەری بەدواداچوونی 
توندوتی������ژی دژ ب������ە ئافرەت������ان، ئاماژەی بەوە دا كە بەمەبەس������تی 
دامەزراندن������ی ئەو لیژنەی������ە چەندین كۆبوونەوەی������ان لەگەڵ لایەنە 
پەیوەندیدارەكان ئەنجام داوە، دواجار هاتنەس������ەر ئەوەی كە كەس������انی 
ش������ارەزا بۆ ئەو لیژنەیە دەستنیش������ان بكرێ، ئەنجومەنی دادوەریش 
نووسراوی بۆ وەزارەتەكانی كار و ناوخۆ و تەندروستی و ئەنجومەنی 
ب������اڵای خانمان ناردووە بۆ ئەوەی نوێنەری خۆیان بنێرن، گوتیش������ی 
»ئێمە ئامادەیی خۆمان دەربڕیوە بۆ دابینكردنی ش������وێنی لیژنەكە 
لەن������او بەڕێوەبەرایەتییەكەی خۆمان، چونك������ە بەهۆی نەبوونی ئەو 
لیژنەیە كارەكانمان پەكیان كەوتووەو كێشەیەكی زۆر لە بنكەكان بەبێ 

چارەسەركردن ماونەتەوە.
ساڵێك بەسەر دەركردنی یاساكەدا تێپەڕدەبێ و هێشتا جێبەجێنەكراوە

رۆژنامەنووس و توێژەری كۆمەڵایەتی رێبین فەتاح، لە دەس������تپێكی 
قس������ەكانیدا هێما بۆ ئەوە دەكات كە یاس������ای توندوتیژی خێزانی كە 
ساڵی 2011 لە پەرلەمانی كوردستان دەرچووە، بە هەموو ئەو رەخنە 
و تێبینییانەی لەس������ەری هەیە، دەكرێت، ب������ە هەنگاوێكی باش بۆ 
سنوورداركردنی توندوتیژی خێزانی تەماشا بكرێت. گوتیشی »ئەو 
یاسایە وەك زۆر یاسای دیكە كە ڕاستەوخۆ پەیوەندییان بە ژیانی كۆی 
خەڵكی كوردستانەوە هەیە، لەلایەن دەسەڵاتی سیاسیی كوردستانەوە 
پەراوێز و فەرامۆش كراوە، س������اڵێك بەسەر دەركردنی یاساكەدا تێپەڕ 
دەبێت و هێش������تا جێبەجێنەكراوە، هەرچەند بە گوێرەی زانیارییەكانی 
من، ئێستا دادگای تایبەتمەند و لیژنەی ئاشتەوایی دروست كراوە، 
بەڵام دەستبەكارنەبوون. ئەوەی پەیوەندیی بە دادگای تایبەتمەند بە 
كێشەكانی توندوتیژی خێزانییەوە هەبێت، پێویستە شوێنێكی تایبەت 
بەخۆی هەبێ������ت، بە جۆرێك كە بتوانرێت مامەڵەیەكی تەندروس������ت 
لەگەڵ كەیس������ەكاندا بكرێت و دەرفەتی لێكۆڵینەوەی ورد دەستەبەر 
بكات. چونكە پێشتر كە دادوەرێك بۆ ئەو مەبەستە دیاریكرا، تێبینی 
ك������را دادوەرەكە لەیەكاتدا چەند كەیس������ێك بەیەكەوە دەبینێت و نهێنی 

كەیس������ەكانیبش پارێزراو، وەك ئەوەی لە یاس������اكەدا جەختی لەسەر 
كراوەت������ەوە. ئەمەش بەدڵنیایەوە كاریگەریی نەرێنی لەس������ەر رەوتی 

دادگا دەبێت«.
رێبی������ن فەتاح ئاماژە بۆ ئەوە دەش دەكات كە پێش������تر لە دادگاكانی 
كوردس������تان بۆ كێش������ەكانی كۆمەڵایەتی، توێژەری كۆمەڵایەتی لە 
دادگاكان دانراون، ب������ەڵام توێژەرە كۆمەڵایەتیی������ەكان چەند رۆڵیان 
پێدراوە و چەند بە ئەركی خۆیان هەستاون، ئەوە دەبێت قسەی لەسەر 
بكرێت، گوتیش������ی »لەماوەی رابردوودا چەند كەیس������ێكی تایبەت 
ب������ە توندوتیژی خێزانی كە ئاگاداریان ب������ووم لە دادگادا، توێژەرانی 
كۆمەڵایەتی رۆلێكیان تێدا نەبوو. بۆیە لیژنەی ئاشتەوایی دەكرێت، 
شوێنگرەوەی توێژەرانی كۆمەڵایەتی بێت. دیارە لە یاساكەدا هاتووە 
كە ئەو لیژنەیە دەبێت لە كەس������انی ش������ارەزا و پسپۆر پێكبێت، بەڵام 
روون نەكراوەتەوە كە ئەو كەس������انە لە چیدا پس������پۆڕ و شارەزان، واتە 
ماددە قانوونییەكە بۆ خۆی روون نییە. هەرچەند ئەوەندەی ئاگاداربم 
نییەتێك هەی������ە بۆ ئ������ەوەی لیژنەكە لە توێژەران������ی كۆمەڵایەتی، 
ش������ارەزایانی دەروونی و یاسانان پێكبێت، بەڵام لە راستیدا، نازانرێت 
ئ������ەو لیژنەیە چ������ۆن كاردەكات؟ ئایا ئەو توێژەر و یاساناس������ەی لەو 
لیژنانەدا دەبن بە ئەندام بە كام پێوەر بڕیار دەدەن؟ چۆن هەڵسەنگاندن 
لە كەیس������ەكاندا دەكەن؟ لەوانەیە ئەو حاڵەت������ە پەیوەندیدار بكرێتەوە، 
بە بیركردن������ەوەی تایبەت و ئایدیۆلۆژی������ای ئەندامەكانی لیژنەكە، 
لەلایەك، لەلایەكی دیكەوە ترس������ی گەورە هەیە لیژنەی ئاشتەوایی 
ببێتەوە بەو دیوەخانانەی سولحی عەشایەریان لێدەكرێت، پێموایە ئەوە 
ترسناكترین خاڵی پەیوەندیدار بە لیژنەكەیە، واتە لیژنەی ئاشتەوایی 
بەهەمان شێوەی دیوەخانەكانی سوڵحی عەشایەری دەستێوەردانێكی 
ناتەندروست لە كەیس������ەكاندا بكات و بەبێ چارەسەركردنی ریشەیی 
كەیسەكان بەلایەكدا بخات، واتا دەكرێت ئەندامانی لیژنەكە، فشاری 
كۆمەڵایەتی لەسەر لایەنێكی كەیسەكە دروست بكەن و بە جۆرێك لە 
ج������ۆرەكان تەنازولی پێبكەن، بەڵام ئەو حاڵەتی تەنازول بۆ كردنە، بە 
هیچ شێوەیەك چارەسەر نییە، بەڵكو چارەسەر ئەوەیە كە گۆڕانكاری 

لە بیركردنەوە و هۆشیاری لایەنەكانی كەیسەكەدا دروست ببێت«.
بۆ پێكنەهێنانی لیژنەكە هیچ پاساوێك نییە

مافپەروەر و چالاكوانی كۆمەڵگەی مەدەنی ش������وان سابیر، سەبارەت 
بە هەمان پرس دەڵێت »جێگەی داخە تاوەكو ئێستا نەتوانراوە یاسای 
توندوتیژی خێزانی جێبەجێ بكرێت، لەبەر ئەوەی كۆمەڵێك هۆكاری 
پاراس������تنی خێزانی تێدایە، كە رەنگ������ە خەڵكانێك بە هەڵە لە خودی 

یاس������اكە و ناوەرۆكی یاساكە گەیشتبن، بەڵام ئێمە وەكو كۆمەڵگەی 
مەدەنی بەرگ������ری لێدەكەین، ب������ەڵام دەكرا ئەنجومەن������ی دادوەری 
دادگایەك������ی تایبەتمەند بەو یاس������ایەی دابمەزراندبایە، بەڵام ئەوان 
قەناعەتیان بەوە بووە كە دادوەرێكی بۆ دابین بكرێت، باش������ترە لەوەی 
دادگایەكی تایبەتمەند هەبێت«، گوتیشی »داخێكی گەورەیە كە لە 
یەكێك لە مادەكان باس لە پێكهێنانی لیژنەیەكی ئاشتەوایی دەكات، 
كە تیایدا هاتووە ناكرێ هیچ كێش������ەیەك بەبێ تێپەڕبوون بەم لیژنەیە 
مامەڵەی لەگەڵ بكرێت، پێموایە بۆ پێكنەهێنانی ئەو لیژنەیە هیچ 
پاساوێك نییە، جگە لەوەی پێوەری دانەناوە بۆ ئەوانەی لە لیژنەكەدا 
بەشدار دەبن، ئێستاش ئەركی پەرلەمانە بەم ئەركە هەڵبستێت و لایەنە 
كەمتەرخەمەكان ئاگاداربكەنەوە، چونكە پەرلەمان چاودێرە لەس������ەر 

جێبەجێكردنی یاساكان. 
پێناسەی شارەزا و پسپۆڕ لە پێوەری لیژنەكە نادیارە

رۆژنامەنووس جوان جەمیل، پێكنەهێنانی لیژنەیەكی ئاشتەوایی بۆ 
لایەنەكانی س������كاڵا، بە »ڕێگرێكی سەرەكی لەبەردەم ئیحالەكردنی 
دۆس������یەكان بۆدادگای تایبەت«، هەژم������ار دەكات. هەروەها دەڵێت 
»گومانی تێدا نییە ئەوە هۆكارە بۆ ئاڵۆزكردنی دۆس������یەكە، یاخود 
پەش������مان بوونەوەی خاوەن س������كاڵا، یان كێش������ەكە بەهەڵپەس������ێراوی 
دەمێنێتەوە«. گوتیش������ی »لەیاس������اكە باس لەوە دەكات كە لێژنەكە 
لەش������ارەزایان و پس������پۆڕان پێكهاتبێت، من تێبینیم هەیە لەسەر ئەو 
قس������ەیە، لێرەدا شارەزایان و پسپۆڕان دوو وشەی كراوەو گشتییە، ئەو 
ش������ارەزایانە كێن، كێ بە شارەزا دادەنرێت، توێژەرێكی كۆمەڵایەتی، 
مەلای������ەك، چالاكوانێكی بواری ژنان، یا هەر كەس������ێك كە بیانەوێت 
بە پس������پۆڕی دابنێن؟ واتا ئایا ئەوە بیانوونوویەك نییە كە بیانەوێت 
كاری لێژنەك������ە بە ئاقارێكیتر ببەن و لە كارە س������ەرەكییەكەی خۆی 
لای بدەن؟«. ئەو رۆژنامەنووس������ە جەخت ل������ەوەش دەكاتەوە كە ئەو 

لیژنەكەی  بۆ  دەستنیشان دەكرێن پێویستە كەس������انەی 
و  ئەكادیمی  كەسانی 

نەك  بن،  زانس������تی 
كە  بن  كەس������انێك 
لەژێر فشاردا بڕیار 
ب������ە بەرژەوەندی������ی 

لەلایەنەكانی  لایەك 
كێشەكە بدەن.

جوان جەمیل:
پێویستە كەسانی ئەكادیمی 
و زانستی ئەندامی لیژنەكە 
بن، نەك كەسانێك لەژێر 
فشار و زەخت بڕیار لە 
بەرژەوەندی لایەكی كێشەكە 
بدەن

بەپێ������ی ئامارێكی بەڕێوەبەرایەتی پۆلیس������ی كەركووك لە س������اڵی 
رابردوودا 535 حالەتی توندوتیژی تۆماركراوە، لە هەش������ت مانگی 
یەكەم 19 حاڵەتی مردن هەبووە كە هۆكارەكەی تائێستا نادیارە، 11 
حاڵەتی خۆسووتاندن هەبووە، 28 ئافرەت بە هۆكاری جیاجیا لەلایەن 
كەسوكاریانەوە برینداركراون، س������ێ لاشە بە كوژراوی دۆزراونەتەوە، 

هەشت حاڵەتی خۆكوشتن و دووحاڵەتی خۆخنكاندنیش هەبووە. 
لایەنگری شوێنی یاساكانی گرتۆتەوە

عەزیز  ژی������ان  ڕۆژنامەنووس 
رێكخ������راوی  س������ەرۆكی 
ئاش������تی لە كەركووك، 
هۆكارەكانی توندوتیژی 
ئافرەت������ان  ب������ە  دژ 
كــــەرك������ووك  ل������ە 
بەمج������ۆرە دەخات������ەڕوو 
ه������ۆكار  »س������ەرەكیترین 
ئەوەی������ە كە ئەم ش������ارە س������ێ 
لەخۆگرتووە،  جی������ای  نەتەوەی 
دووم هۆكار پەیڕەونەكردنی یاسایە 
واتە  كەركووكدا،  دادگای  لەن������او 
ئەو كەسانەی لەس������ەر ئەو پرسە 
كاردەكەن بە شێوەیەكی دادپەروەرانە 
كارناك������ەن. ئەم كۆمەڵ������ە هۆكارە 
كار  نادادپەروەران������ە  وایانك������ردووە 
لەسەر پرسی ژن و رێگەچارەكانی 
بك������ەن، ئەوەش كێش������ەكانی ئافرەتان 
زیاتر دەكات، كێش������ەكان بێ چارەسەر 
ل������ەدادگا دەمێننەوە و كوش������تن روودەدات. 
لەلایەكی دیكەوە نزمیی ئاس������تی ڕۆشنبیریی ئافرەتانی 
كەرك������ووك هۆكارێكی دیكەیە، لەبەر ئ������ەوەی زیاتر پابەندن 
ب������ە مانەوەی������ان لەماڵەوە، جێگەی داخە ل������ە كەركووك ژنانی 
ب������ە تەمەنیش لە باوك و مێ������رد و براكانیان دەترس������ن، چونكە 
داكۆكیكار و پش������تگیریكەریان نییە، تەنانەت یاساش داكۆكیان 
لێناكات، وێڕای ئەوەی كە زۆربەی دادوەرەكان بە نەتەوە عەرەبن، 
لایەنگری شوێنی یاساكانی گرتۆتەوە، گەندەڵیی بەرتیلخۆری 

بە ئاشكرا بوونی هەیە«. 
حزبەكانیش لە كێشەی هاوسەران پشتیوانی پیاوانن

ژیان عەزیز ئەوەش������ی خس������تەڕوو كە چەند ڕۆژ پێش ئێس������تا 
ئافرەتێكی دراوس������ێیان كە دایكی چ������وار منداڵە كوژرا، بێئەوەی 

كەرك���ووك بەرزتری���ن رێ���ژەی توندوتیژی دژ ب���ە ئافرەت���ان تۆماردەكات 
و ئامارەكان���ی بەڕێوەبەرایەتی���ی پۆلیس���ی ش���ارەكەش س���ەلمێنەری ئەو 
راس���تییەن كە دادگا و پۆلیس���ی ئەوش���ارە لە ب���واری بەرەنگاربوونەوەی 

توندوتی���ژی دژی ئافرەتان ئەكتیڤ و جددی نی���ن. چالاكانی مافی مرۆڤیش 
ناس���ەقامگیری ب���اری ئەمن���ی و كاركردن بە یاس���ای عێراق���ی و نەبوونی 
ماڵێك���ی تایبەت بە داڵدەدانی ئافرەتانی خاوەن كێش���ە ب���ە هۆكار دەزانن.

كەركووك بەرزترین رێژەی توندوتـــــــــــــــــــــــــیژی دژ بـە ئافرەتان تۆماردەكات

هۆكارەكەی دیار بێت، گوتیش������ی »دەسەڵاتی كوردیش لەم شارەدا 
نەیاتوانیوە كار لەس������ەر كەمكردنەوەی ئ������ەو دیاردەیە بكەن، هەردوو 
حزبی سەرەكی هەركەس بۆ لایەنگرانی خۆی هەوڵدەدات، بۆ نموونە 
دوو هاوسەری سەر بە یەك حزبیش گەر كێشەیان هەبێت، حزبەكەیان 
پش������تی پیاوەكە دەگرێ، ئەوە بە ڕێژەی 90% لە هەموو حزبەكاندا 
بوونی هەیە، لەگەڵ هەموو ئەوانەش������دا ئەو رێكخراوانەی بۆ پرسی 
ئاف������رەت كاردەكەن، لایەنێكی وروژێنەرن نەك لایەنێكی چارەس������از، 
باس������ی ماف بۆ ئافرەت������ان دەكەن بەڵام داكۆكیان ل������ێ ناكەن، بۆیە 
ئەو ئافرەتە كەداوای مافی خۆی دەكات یان س������ەركوت دەكرێ یان 
رووبەڕووی كوش������تن دەبێتەوە، یانیش بەه������ۆی ئیهانەكردنی لەلایەن 

كەسوكارەكەیەوە پەنا بۆ خۆسووتاندن و خۆكوشتن دەبات.
زۆربەی تاوانەكان بە شاراوەیی دەمێننەوە

جوان حەسەن سەرۆكی لیژنەی مافی مرۆڤ و كاروباری ئافرەتان 
لە ئەنجومەنی پارێزگای كەركووك، لە دەستپێكی قسەكانیدا ئاماری 
توندوتیژی دژ بە ئافرەتان لە كەركووك بەمجۆرە دەخاتەڕوو: س������اڵی 
راب������ردوو 535 تاوان دژ بە ئافرەتانی كەرك������ووك ئەنجامدراوە تەنیا 
لە مانگی یەكی ئەمس������اڵدا 40 تاوان دەرهەق ب������ە ئافرەتان كراوە، 
گوتیشی »نابێ ئەوەش������مان لەبیربچێت كە ئافرەتان زۆركەم سكاڵا 
تۆماردەكەن و زۆربەی تاوانەكان بە ش������اراوەیی دەمێنێتەوە، هۆكاری 
سەرەكی ئەو هەموو تاوانەش بۆ ئەوە دەگەڕێتەوە كە ئافرەتان بەهۆی 
نائەكتیڤی پۆلیس و دادگا باوەڕیان بە سكاڵا تۆماركردن نییە، ئەوە 
لەلای������ەك، لەلایەكی دیكەوە تاوەكو ئێس������تا پەناگەیەكی تایبەت بە 

ئافرەتانی خاوەن كێشە لەم شارەدا بوونی نییە«.
وەزارەتی كاروباری ژنانی عێراق: یاسامان نییە، پەلە مەكەن

ج������وان حەس������ەن روونی كردەوە كە لەس������ەرەتای س������اڵی 2012 ئەو 
داواكاریەی������ان خس������تووەتە بەرنامەی ئەنجومەن������ەوە و دوای دەنگ 
لەس������ەردانی، نووس������راویان بۆ وەزارەتی كاروب������اری ژنانی عێراق و 
وەزارەتی كاروكاروباری كۆمەڵایەتی و ئەنجومەنی وەزیران كردووە، 
بەڵام وەزارەتی كاروباری ژنان گوتوویەتی: تائێس������تا یاسامان نییە، 
بۆیە پەلە لە كردنی ئەو كارە مەكەن، س������ەرەڕای ئەوەی كە لێرە كار 
بە یاسای عێراقی دەكرێت، راستە زۆربەی ئەو یاسایانە لە هەرێمی 
كوردستان هەمواركراونەتەوە، بەڵام لێرە هەمان یاسای پێشوو بەركارە، 
لێ������رە تەنیا بەڕێوەبەرایەتییەك هەیە كە كار بۆ كەیس������ی توندوتیژی 
خێزانی دەكات و س������ەر بە وەزارەتی ناوخۆی عێراقە، بەڵام بەداخەوە 
بەڕیوەبەرایەتییەكە فعلی نیی������ە، لەناو بنكەیەكی پۆلیس تەنیا دوو 
ژووری ب������ۆ تەرخانكراوە، ئ������ەوەش بۆ خودی ئافرەت ئاس������ان نییە 
لەمجۆرە جێگەیانە س������كاڵا تۆماربكات، جگە لەوەی لە یاس������اكەدا 
هاتووە كە نیوەی كادیرانی ئ������ەو بەڕێوەبەرایەتییە دەبێ ئافرەت بن، 

ب������ەڵام تەنیا یەك ئافرەت لەم بەڕێوەبەرایەتییە بوونی هەیە، هەروەها 
تێیدا هاتووە ك������ە 40 تا 50 فەرمانبەری هەبێ������ت، بەڵام ژمارەی 
فەرمانبەرانی زۆر لەوە كەمترە، وێڕای ئەوەی پۆلیسەكان زانیارییان 
لەس������ەر ئەو بابەتە نییە و زۆركەم ش������ارەزاییان لە چارەس������ەركردنی 
كێش������ەكانی خێزانی هەیە و تەنانەت زۆربەش������یان بڕوایان بە مافی 

ئافرەت وەك مرۆڤ نییە«.
ژینگەی توندوتیژ تاكی توندوتیژ بەرهەم دێنێت

نووس������ەر و ڕۆژنامەنووس سەمیرە حوسێن جاف، سەرەتا جەخت لەوە 
دەكات������ەوە كە »ژینگەی توندوتیژ تاك������ی توندوتیژ بەرهەم دێنێت، 
چ نێرب������ێ، یاخود مێ. گوتیش������ی »هۆكارگەلێك هەن بۆ ئەوەی 
كەركووك وەكو ش������ارێك ئاماژەی پێبك������رێ، بۆ روودانی بەردەوامی 
توندوتیژی بەتایبەت دژ ب������ە ئافرەتان، ئەمەش بەهۆی ئەو ژینگە 
نالەب������ار و دژوارەی كارگێڕی و سیاس������ی و بوونی كێشمەكێش������ی 
بەردەوام لەسەری، هەروەها نەبوونی ئاسایش و هەستنەكردنی تاكەكان 
ب������ە ئەرك و مافەكان و بێكارییەك������ی لەڕادەبەدەر وەك ئاماژەیەك بۆ 
لاوازی باری ئابووری وكاردانەوەی لەسەر هزر و باری بژێوی تاك و 
جیاوازی نەتەوە و ئایین و كۆمەڵێ كێشەی كۆمەڵایەتی و تێكڕای 
ئەم هۆكارانە دەبنە هەوێنی توندوتیژی، سرۆشتیش������ە بەشی شێری 
توندوتیژی بەگش������تی بەردەوام لە كۆمەڵگەكان بەر چینی ناسك و 
بێ دەس������ەڵات دەكەوێت، كە لە ئافرەتان و منداڵان و بەس������اڵاچووان 

بەرجەستەیە«.
ئابووری بەهێز هێزی بەرەنگاربوونەوەی تەنگژەكان دەخوڵقێنێ

س������ەمیرە جاف ئەوەشی خستەڕوو كە لە س������ەرەتای مانگی دوو لە 
ڕۆژێكدا تەرمی س������ێ ئافرەت لەكەركووك دۆزرانەوە، ئەوەش������ی بە 
ئاماژەیەكی ترسناك بۆ سەر ژیانی ئافرەتان لەو شارە هەژمار كرد. 
هاوكات نەبوونی ش������لتەرێك بۆ ئافرەتانی ب������ە هۆكارێكی دیكەی 
زیادبوونی توندوتیژییەكان ناو برد. گوتیشی »بەم هەموو رێكخراوەی 
ئافرەتان و ژنان و خوش������كان و لیژن������ەی ئافرەتانی نێو ئەنجومەنی 
پارێزگای كەركووك و ئەو س������ەدان رێكخراوە NGOیە نەیانتوانیوە 
تاوەكو ئەم������ڕۆ لایەنی بەرپرس بێننە وەڵام������ەوە كە پەناگەیەك بۆ 
ئافرەتانی هەڕەش������ەلێكراو بكەنەوە لەم ش������ارە بۆ ئەوەی هەندێك لەم 
مەترس������ییانەی س������ەر ژیانی ژنان كەم بێتەوە«. ئەو ڕۆژنامەنووسە 
گوتیش������ی: ئەركی دەسەڵاتە گیانی هاووڵاتیان بپارێزێ و سامانی 
مرۆیی لەقڕان رزگار بكات، هەروەها بۆ ئەوەی سوود لەرەگەزی مێ 
ببینێ بۆ بەگەڕخس������تنیان لەبواری كار وەك هێزێكی بەرهەمهێنەر 
كە ئەمە واتە كار دەكرێ ببێتە كەناڵێكی دی بۆ پاراستنی ئافرەتان 
لە توندوتیژی، ئاشكراش������ە ئابووریی بەهێز پش������تە بۆ تاك و هێزی 

بەرەنگاربوونەوەی تەنگژەكان لای تاك دەخوڵقێنێ. 

كەرك���ووك بەرزتری���ن رێ���ژەی توندوتیژی دژ ب���ە ئافرەت���ان تۆماردەكات 
و ئامارەكان���ی بەڕێوەبەرایەتی���ی پۆلیس���ی ش���ارەكەش س���ەلمێنەری ئەو 
راس���تییەن كە دادگا و پۆلیس���ی ئەوش���ارە لە ب���واری بەرەنگاربوونەوەی 

توندوتی���ژی دژی ئافرەتان ئەكتیڤ و جددی نی���ن. چالاكانی مافی مرۆڤیش 
ناس���ەقامگیری ب���اری ئەمن���ی و كاركردن بە یاس���ای عێراق���ی و نەبوونی 
ماڵێك���ی تایبەت بە داڵدەدانی ئافرەتانی خاوەن كێش���ە ب���ە هۆكار دەزانن.

كەركووك بەرزترین رێژەی توندوتـــــــــــــــــــــــــیژی دژ بـە ئافرەتان تۆماردەكات

ڕۆژنامەنووسێك:

سەرۆكی رێكخراوی ئاشتی لە 
كەركووك:

بە هەموو ڕێكخراوە حكوومی و 
حزیی و مەدەنییەكان 
 نەیانتوانیوە پەناگەیەك بۆ 
ئافرەتانی هەڕەشەلێكراو لە 
كەركووك بكەنەوە

ئەو ڕێكخراوانەی بۆ پرسی 
ئافرەت كاردەكەن، لایەنێكی 
ورووژێنەرن، نەك لایەنێكی 
چارەساز

